গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, বৃহস্পতিবার ১৫ অক্টোবর ২০১৫, ৩০ আশ্বিন ১৪২২

১।
দৃষ্টিহীনদের ক্রিকেট উন্নয়নে সহায়তার আহ্বান রাষ্ট্রপতির 

রাষ্ট্রপতি মো. আবদুল হামিদ দেশে দৃষ্টিহীনদের ক্রিকেটের উন্নয়নের জন্য সহায়তায় এগিয়ে আসতে সমাজের বিত্তবান, বেসরকারি সংস্থা এবং সামাজিক প্রতিষ্ঠানগুলোর প্রতি আহ্বান জানিয়েছেন। বাংলাদেশ দৃষ্টিহীন ক্রিকেট কাউন্সিলের চেয়ারম্যান এম হারুন-অর-রশিদের নেতৃত্বে সংগঠনের একটি প্রতিনিধি দল গতকাল ১৪ অক্টোবর বুধবার বঙ্গভবনে রাষ্ট্রপতির সঙ্গে সৌজন্য সাক্ষাৎ করতে গেলে তিনি এ কথা বলেন। সূত্র-সমকাল (পৃ.২,ক.৫), বাংলাদেশ টুডে (শেষ পৃ.,ক.৫)।
২।
পরিস্থিতি পূর্ণ নিয়ন্ত্রণে রয়েছে : নবনিযুক্ত নেদারল্যান্ডের রাষ্ট্রদূতের সঙ্গে সাক্ষাৎকালে প্রধানমন্ত্রী

প্রধানমন্ত্রী শেখ হাসিনা সন্ত্রাসের বিরুদ্ধে তাঁর সরকারের জিরো টলারেন্সের কথা পুনর্ব্যক্ত করে বলেছেন, বাংলাদেশের সুনাম ক্ষুণœ করতে ও একটা পরিস্থিতি তৈরির লক্ষ্যেই সম্প্রতি দু’জন বিদেশি নাগরিককে একই কায়দায় হত্যা করা হয়েছে। প্রধানমন্ত্রী গতকাল ১৪ অক্টোবর বুধবার তাঁর কার্যালয়ে নেদারল্যান্ডের নবনিযুক্ত রাষ্ট্রদূতের সঙ্গে বৈঠককালে বলেন, পরিস্থিতির ওপর সরকারের পূর্ণ নিয়ন্ত্রণ রয়েছে এবং সরকার সব ধরনের সন্ত্রাসবাদ ও জঙ্গিবাদ নির্মূল করতে প্রস্তুত। বাংলাদেশে সদ্য দায়িত্ব গ্রহণকারী নেদারল্যান্ডের রাষ্ট্রদূত মিজ লিওনি কিউলেন ঢাকায় প্রধানমন্ত্রীর সঙ্গে সৌজন্য সাক্ষাৎ করেন। সূত্র-ইত্তেফাক (পৃ.১,ক.৪), প্রথম আলো (পৃ.২,ক.২), যুগান্তর (শেষ পৃ.,ক.১), নিউজ টুডে (পৃ.১,ক.২), ইন্ডিপেনডেন্ট (পৃ.১,ক.৫)।
৩।
আজ প্রধানমন্ত্রী কুড়িগ্রামের দাসিয়ারছড়া যাচ্ছেন 

প্রধানমন্ত্রী শেখ হাসিনা আজ ১৫ অক্টোবর বৃহস্পতিবার সদ্যবিলুপ্ত কুড়িগ্রামের ছিটমহল দাসিয়ারছড়ায় যাচ্ছেন। প্রধানমন্ত্রীর এ সফর ঘিরে ছিটবাসীর মধ্যে বইছে আনন্দের বন্যা। দীর্ঘ ৬৮ বছরে ১১১ ছিটমহলের মানুষ তাদের রাষ্ট্রীয় পরিচয় ফিরে পাওয়ায় ছিটবাসীর মধ্যে বর্ণিল আনন্দ বিরাজ করছে। ডিজিটাল বাংলাদেশের রূপকার প্রধানমন্ত্রী শেখ হাসিনা বিকেলে কুড়িগ্রামের সরকারি কলেজ মাঠে জনসভায় ভাষণ দেবেন। তাঁর এ ভাষণ ডিজিটাল প্রযুক্তির মাধ্যমে সব ছিটমহলে সরাসরি সম্প্রচার করা হবে। এছাড়া বিলুপ্ত ছিটমহলগুলোতে আজ থেকে শুরু হচ্ছে মালিকানা স্বত্ব ও বিশেষ খতিয়ানে কলমী নক্শার লিপিবদ্ধ কাজ। সূত্র-জনকণ্ঠ (শেষ পৃ.,ক.৬), ইত্তেফাক (পৃ.১,ক.৬), সংবাদ (পৃ.১,ক.৩), ডেইলি স্টার (শেষ পৃ.,ক.৭), ডেইলি সান (পৃ.১,ক.১)।
৪।
সরকারি ক্রয় সংক্রান্ত মন্ত্রিসভা কমিটির ৫ প্রস্তাব অনুমোদন

মেঘনা, শীতলক্ষ্যা ও গোমতী নদীর ওপর বিদ্যমান সেতু সংস্কার ও নদী তিনটির ওপর নতুন তিনটি সেতু নির্মাণসহ ৫ প্রস্তাব অনুমোদন দিয়েছে সরকারি ক্রয় সংক্রান্ত মন্ত্রিসভা কমিটি। গতকাল ১৪ অক্টোবর বুধবার সচিবালয়ে ক্রয় সংক্রান্ত কমিটির বৈঠকে এ প্রকল্পগুলো অনুমোদন দেওয়া হয়েছে। কমিটির সভাপতি অর্থমন্ত্রী আবুল মাল আবদুল মুহিত দেশের বাইরে  থাকায় শিল্পমন্ত্রী আমির হোসেন আমু বৈঠকে সভাপতিত্ব করেন। সূত্র-সংবাদ (শেষ পৃ.,ক.৫), প্রথম আলো (পৃ.১৩,ক.২), ভোরের কাগজ (পৃ.৯,ক.২)।
৫।
ডিজিটাল নম্বর প্লেট ছাড়া ১ জানুয়ারি থেকে কোনো যানবাহন চলবে না : সড়ক পরিবহণ ও সেতুমন্ত্রী

আগামী ১ জানুয়ারি ২০১৬ থেকে ডিজিটাল নম্বর প্লেট (রেট্রো-রিফ্লেকটিভ নম্বর প্লেট) ও আরএফআইডি ট্যাগ ছাড়া সারাদেশে কোনো যানবাহন চলতে না দেওয়ার সিদ্ধান্ত নিয়েছে সরকার। গতকাল ১৪ অক্টোবর বুধবার সচিবালয়ে মন্ত্রণালয়ের সভাকক্ষে বার্ষিক কর্মসম্পাদন চুক্তি স্বাক্ষর অনুষ্ঠান শেষে সাংবাদিকদের এ তথ্য জানান সড়ক পরিবহণ ও সেতুমন্ত্রী ওবায়দুল কাদের। এ সময় তিনি বলেন, সব যানবাহনকে আগামী ৩১ ডিসেম্বর ২০১৫ এর মধ্যে ডিজিটাল নম্বরপ্লেট ও আরএফআইডি ট্যাগ সংগ্রহ করতে হবে। সূত্র-জনকণ্ঠ (শেষ পৃ.,ক.২), ইনকিলাব (শেষ পৃ.,ক.২), ডেইলি স্টার (পৃ.৩,ক.৩), ডেইলি সান (পৃ.২,ক.৬), নিউজ টুডে (শেষ পৃ.,ক.২)। সংবাদ এ বিষয়ে লিড নিউজ ছেপেছে।
৬।
বেসরকারি শিক্ষক নিয়োগে কমিশন গঠন হচ্ছে 

বেসরকারি স্কুল, কলেজ, মাদ্রাসার শিক্ষক নিয়োগ হবে বেসরকারি শিক্ষক নিয়োগ কমিশনের মাধ্যমে। সরকারি কর্মকমিশনের (পিএসসি) আদলে গঠিত হবে এই কমিশন। কমিশন শূন্য পদের হিসেব করে প্রার্থী বাছাই করবে। আর সেখান থেকে মেধা তালিকা অনুযায়ী শিক্ষা প্রতিষ্ঠানগুলোতে শিক্ষক নিয়োগ করা হবে। গতকাল ১৪ অক্টোবর বুধবার সচিবালয়ে ‘বেসরকারি শিক্ষক নিবন্ধন পরীক্ষা গ্রহণ ও প্রত্যয়ন বিধিমালা, ২০০৬’ সংশোধন বিষয়ে সংবাদ সম্মেলনে শিক্ষামন্ত্রী নুরুল ইসলাম নাহিদ এ তথ্য জানান। এ সময় শিক্ষা সচিব নজরুল ইসলাম খান উপস্থিত ছিলেন। সূত্র-ইত্তেফাক (পৃ.১,ক.৩), জনকণ্ঠ (পৃ.১,ক.২), সংবাদ (পৃ.১,ক.২), ডেইলি স্টার (পৃ.১,ক.২), ইন্ডিপেনডেন্ট (শেষ পৃ.,ক.৪)।
৭।
দুই বিদেশি হত্যার রহস্য শীঘ্রই উন্মোচিত হবে : স্বরাষ্ট্রমন্ত্রী 

ঢাকায় ইতালিয় নাগরিক ও রংপুরে জাপানি নাগরিক হত্যা এবং পাবনায় খ্রিস্টান ধর্মযাজক হত্যা চেষ্টা মামলার তদন্ত শেষ পর্যায়ে। শীঘ্রই এসব ঘটনার রহস্য উন্মোচিত হবে। এসব ঘটনার রহস্য জাতির সামনে তুলেও ধরা হবে বলে জানিয়েছেন স্বরাষ্ট্রমন্ত্রী আসাদুজ্জামান খান কামাল। এদিকে গুলশানে নিহত ইতালির নাগরিকের মরদেহ গতকাল ১৪ অক্টোবর বুধবার বাংলাদেশে ইতালিয় দূতাবাসের কর্মকর্তাদের কাছে হস্তান্তর করা হয়। গতকাল রাতেই হযরত শাহজালাল আন্তর্জাতিক বিমানবন্দর থেকে বিমানযোগে মরদেহ ইতালিতে পাঠানো হয়েছে। গতকাল ১৪ অক্টোবর বুধবার সচিবালয়ে নিজ দফতরে সাংবাদিকদের সঙ্গে আলাপকালে স্বরাষ্ট্রমন্ত্রী একথা বলেন। সূত্র-জনকণ্ঠ (পৃ.২,ক.৪), সংবাদ (পৃ.১,ক.৭), ডেইলি স্টার (শেষ পৃ.,ক.৮), নিউজ টুডে (পৃ.১,ক.১)।
৮।
যানজট কমাতে ঢাকার চারপাশে সার্কুলার ট্রেন হবে : রেলমন্ত্রী

রাজধানী ঢাকার যানজট কমাতে চারপাশে সার্কুলার ট্রেন চালু করা হবে বলে জানিয়েছেন রেলমন্ত্রী মুজিবুল হক। একই সঙ্গে তিনি বলেন, পর্যায়ক্রমে সারাদেশে রেললাইনগুলো ডাবল লাইন করা হবে। আগামী তিন বছরে রেলে আমূল পরিবর্তন হবে। গতকাল ১৪ অক্টোবর বুধবার ঢাকা রিপোর্টার্স ইউনিটিতে (ডিআরইউ) মিট দ্য রিপোর্টার্স অনুষ্ঠানে তিনি এ কথা বলেন। ‘বাংলাদেশ রেলওয়ের অগ্রগতি ও ভবিষ্যৎ পরিকল্পনা’ শীর্ষক এ অনুষ্ঠানের আয়োজন করে বাংলাদেশ ক্রাইম রিপোর্টার্স অ্যাসোসিয়েশন (ক্র্যাব)। সূত্র-সমকাল (পৃ.২,ক.২), প্রথম আলো (পৃ.৩,ক.৫), ডেইলি সান (পৃ.২,ক.২), ইন্ডিপেনডেন্ট (পৃ.১৯,ক.২)।
৯।
দুর্গাপূজা-মহররমে নিñিদ্র নিরাপত্তা ব্যবস্থা : আইজিপি

পুলিশের মহাপরিদর্শক (আইজিপি) এ কে এম শহীদুল হক বলেছেন, শারদীয় দুর্গাপূজা ও মহররম উপলক্ষে ঢাকাসহ সারাদেশে নিñিদ্র নিরাপত্তার ব্যবস্থা নেওয়া হয়েছে। এবারের দুর্গাপূজাকে ঘিরে নাশকতা বা যে কোনো হামলা, বিশৃঙ্খলার বিষয়ে কোনো হুমকি রয়েছে এমন কোনো তথ্য আমাদের গোয়েন্দা সংস্থাগুলোর কাছ থেকে পাওয়া যায়নি। গতকাল ১৪ অক্টোবর বুধবার রাজধানীর সেগুনবাগিচার ঢাকা রেঞ্জের সম্মেলন কক্ষে আইনশৃঙ্খলা, জননিরাপত্তা, দুর্গাপূজা উপলক্ষে মতবিনিময় ও অপরাধ সভায় তিনি একথা বলেন। সূত্র-সংবাদ (পৃ.১,ক.১), জনকণ্ঠ (শেষ পৃ.,ক.৫), ইত্তেফাক (পৃ.৩,ক.৬), বাংলাদেশ টুডে (শেষ পৃ.,ক.২)।
১০।
সংসদ সদস্য মঞ্জুরুল ইসলাম লিটন গ্রেফতার 

শিশুর দুই পায়ে গুলি করার ঘটনায় দায়ের করা মামলায় গাইবান্ধা-১ (সুন্দরগঞ্জ) আসনের সংসদ সদস্য মঞ্জুরুল ইসলাম লিটনকে গ্রেফতার করেছে ঢাকা মহানগর গোয়েন্দা (ডিবি) পুলিশ। গতকাল ১৪ অক্টোবর বুধবার রাত ১০টার দিকে রাজধানীর উত্তরার ৫ নম্বর সেক্টরে তার এক আত্মীয়ের বাসা থেকে তাকে গ্রেফতার করা হয়। পরে তাকে মহানগর গোয়েন্দা পুলিশের কার্যালয়ে নিয়ে যাওয়া হয়। গতকাল ১৪ অক্টোবর বুধবার গভীর রাতে সেখান থেকে তাকে নিয়ে গাইবান্ধার সুন্দরগঞ্জ থানার উদ্দেশে রওনা দেয় মহানগর গোয়েন্দা পুলিশের একটি দল। পুলিশের আইজি এ কে এম শহীদুল হক গতকাল ১৪ অক্টোবর বুধবার রাতে লিটনকে গ্রেফতারের বিষয়টি নিশ্চিত করেন। সূত্র-ইত্তেফাক, প্রথম আলো, সমকাল, যুগান্তর, ডেইলি স্টার, ইন্ডিপেনডেন্ট, ডেইলি সানসহ অধিকাংশ দৈনিক এ বিষয়ে লিড নিউজ ছেপেছে।
১১।
আজ বিশ্ব সাদাছড়ি নিরাপত্তা দিবস

আজ ১৫ অক্টোবর বৃহস্পতিবার বিশ্ব সাদাছড়ি নিরাপত্তা দিবস। বরাবরের মতো এ বছরও দিবসটি যথাযথ মর্যাদায় পালিত হবে। সাদাছড়ি বহনকারী দৃষ্টি প্রতিবন্ধী ব্যক্তিকে নিরাপদে পথ চলতে সাহায্য করার উদ্দেশ্যে সচেতনতা বাড়ানোই এই দিবসের লক্ষ্য। ‘করুণা নয়, চাই সহযোগিতা, সহমর্মিতা’ এই আহ্বানে একীভূত সমাজ গড়ার লক্ষ্যে বাংলাদেশের ৪০ লাখ দৃষ্টি প্রতিবন্ধী জনগোষ্ঠীকে সমাজের মূল ¯্রােতে নিয়ে আসার প্রয়াসে এই দিবসটি উদযাপিত হয়। সূত্র-ইত্তেফাক (পৃ.১৯,ক.৩), প্রথম আলো (পৃ.১,ক.৮), সমকাল (পৃ.২,ক.৩)।
১২।
ইংরেজি মাধ্যম স্কুলের ভ্যাট আদায়ে কোনো বাধা নেই

ইংরেজি মাধ্যম স্কুলের টিউশন ফির ওপর সাড়ে সাত শতাংশ হারে আরোপিত ভ্যাট আদায় স্থগিত করে হাইকোর্টের দেওয়া আদেশ স্থগিত করেছেন আপিল বিভাগের চেম্বার জজ আদালত। রাষ্ট্রপক্ষের করা এক আবেদনের শুনানি নিয়ে অবকাশকালীন চেম্বার বিচারপতি সৈয়দ মাহমুদ হোসেন গতকাল ১৪ অক্টোবর বুধবার আট সপ্তাহের জন্য এই স্থগিতাদেশ জারি করেন। এ আদেশের ফলে ইংরেজি মাধ্যম স্কুলের টিউশন ফির ওপর আরোপিত ভ্যাট আদায়ে আর কোনো বাধা নেই বলে জানিয়েছেন রাষ্ট্রপক্ষের আইনজীবী ডেপুটি অ্যাটর্নি জেনারেল এসএম মনিরুজ্জামান। সূত্র-যুগান্তর (পৃ.৩,ক.৫), ইত্তেফাক (শেষ পৃ.,ক.৪), সংবাদ (পৃ.১,ক.৮), ইন্ডিপেনডেন্ট (পৃ.১,ক.২), ডেইলি স্টার (পৃ.১,ক.৮)।
১৩।
যাত্রা শুরু ময়মনসিংহ বিভাগের : গেজেট জারি

‘ময়মনসিংহ’ এ নতুন প্রশাসনিক বিভাগ গঠনের গেজেট জারি করেছে সরকার। গতকাল ১৪ অক্টোবর বুধবার জনপ্রশাসন মন্ত্রণালয় এ আদেশ জারি করে। গত ২৬ জানুয়ারি ময়মনসিংহ বিভাগ গঠনে সম্মতি দেয় মন্ত্রিসভা। পাশাপাশি এ বিষয়ে প্রয়োজনীয় ব্যবস্থা গ্রহণের নির্দেশনাও দেয় মন্ত্রিসভা। সূত্র-সংবাদ (শেষ পৃ., ক.২), যুগান্তর (পৃ.৩,ক.৫), ইনকিলাব (শেষ পৃ.,ক.৫), ফিনানশিয়াল এক্সপ্রেস (পৃ.১,ক.১), বাংলাদেশ টুডে (শেষ পৃ.,ক.৮)।
১৪।
২৪ অক্টোবর পবিত্র আশুরা

গতকাল ১৪ অক্টোবর বুধবার সন্ধ্যায় পবিত্র মহররম মাসের চাঁদ দেখা গেছে। আজ ১৫ অক্টোবর বৃহস্পতিবার হিজরি ১৪৩৭ সনের প্রথম দিন। এ হিসাবে আগামী ২৪ অক্টোবর শনিবার ১০ মহররম পবিত্র আশুরা পালিত হবে। এদিন সরকারি ছুটি। গতকাল ১৪ অক্টোবর বুধবার জাতীয় চাঁদ দেখা কমিটির সভায় এ সিদ্ধান্ত হয়। সূত্র-সমকাল (শেষ পৃ.,ক.৫), প্রথম আলো (শেষ পৃ.,ক.১), ডেইলি স্টার (শেষ পৃ.,ক.১), ইন্ডিপেনডেন্ট (শেষ পৃ.,ক.৮)।
সম্পাদকীয়
ক.
প্রথম আলো : অধস্তন আদালতে বিচারক ও লোকবল সংকট নিরসনে এ আদালত পরিচালনার জন্য প্রস্তাবিত সুপ্রিমকোর্ট  সচিবালয় প্রতিষ্ঠার জন্য সরকারকে উদ্যোগী হওয়ার সুপারিশ;  

খ.
ইত্তেফাক : আন্তর্জাতিক শ্রম সংস্থার (আইএলও) একটি প্রতিবেদনে প্রকাশিত তথ্য দেশের উচ্চশিক্ষিত তরুণ-তরুণীদের মধ্যে বেকার বেশি উল্লেখ করে বাংলাদেশকে ২০২১ সালের পূর্বেই মধ্যম আয়ের দেশে পরিণত করতে এদের কর্মসংস্থানের ব্যবস্থা করার ওপর গুরুত্বারোপ; 

গ.
জনকণ্ঠ : দেশের ৪১ জন বীরাঙ্গনাকে মুক্তিযোদ্ধার মর্যাদা দেওয়ায় সন্তুষ্টি প্রকাশ করে তারা যেন তাদের প্রাপ্য সম্মান, সম্মানী ও সুযোগ-সুবিধাগুলো নির্বিঘেœ পান সে ব্যাপারে নজর দেওয়ার সুপারিশ; 

ঘ.
সংবাদ : আন্তর্জাতিক শ্রম সংস্থা (আইএলও) বাংলাদেশের তৈরি পোশাক খাতের কারখানাগুলো পরিদর্শন করে মূল্যায়ন করতে চাইলে যেসব কারখানা মালিক পরিদর্শনে বাধা দেবে তাদের বিরুদ্ধে কার্যকর ব্যবস্থা নেওয়ার ওপর গুরুত্বারোপ; 

ঙ.
সমকাল, প্রথম আলো, যুগান্তর, যায়যায়দিন : গাজীপুরের কালিয়াকৈর উপজেলায় দশম শ্রেণির ছাত্রী কবিতা রানী দাস শিক্ষা প্রতিষ্ঠানের গেটে তাকে উত্যক্তকারী এক বখাটের ছুরিকাঘাতে নিহত হওয়ায় উদ্বেগ প্রকাশ করে এর জন্য দায়ী দুর্বৃত্তের দৃষ্টান্তমূলক শাস্তির দাবি;  

চ.
ডেইলি স্টার : ১৭০টি অফিসিয়াল পাসপোর্ট ডিআইপিসহ বিভিন্ন সংস্থার যোগসাজশে অবৈধ পন্থায় তৈরি হওয়ায় এ কাজের সঙ্গে জড়িতদের বিরুদ্ধে আইনি ব্যবস্থা গ্রহণের সুপারিশ; 

ছ.
ইন্ডিপেনডেন্ট : সরকারি হাসপাতালে চিকিৎসা ফি বৃদ্ধি পাওয়ার সাথে সাথে চিকিৎসা ব্যয়ও বেড়ে যাওয়ায় পুনরায় বিনামূল্যে চিকিৎসা কিংবা নামেমাত্র চিকিৎসা ফি নির্ধারণ করে গরিব রোগীদের চিকিৎসা ব্যয় কমানোর সুযোগ করে দেওয়ার আহ্বান; 

জ.
ডেইলি সান : পুরান ঢাকায় শতাধিক মেরামতের অযোগ্য ঝুঁকিপূর্ণ ভবন যথাযথ কর্তৃপক্ষকে দ্রুত খালি করে অনতিবিলম্বে ভেঙ্গে ফেলার ব্যবস্থা করার সুপারিশ; 

ঝ.
নিউজ টুডে : ডেঙ্গুজ্বর প্রতিরোধে দুই সিটি কর্পোরেশনকে মশা নিধনে পরিস্কার পরিচ্ছন্নতা অভিযান জোরদার করার আহ্বান;

ঞ.
নিউ নেশন : দক্ষ ফিজিওথেরাপিস্ট ও উপযুক্ত যন্ত্রপাতির স্বল্পতায় পঙ্গু হাসপাতালের চিকিৎসা সেবা ব্যাহত হওয়ায় রোগীদের দুর্ভোগ লাঘবে কর্তৃপক্ষকে যথাযথ ব্যবস্থা গ্রহণের সুপারিশ করে সম্পাদকীয় প্রকাশ করেছে।  
উপ-সম্পাদকীয়

ইত্তেফাক পত্রিকায় প্রকাশিত কলামে বিদেশিদের নিরাপত্তার হুমকি বাংলাদেশের বাণিজ্য ও বিনিয়োগে নেতিবাচক প্রভাব ফেলে অর্থনৈতিক অগ্রগতিকে আটকে দিতে পারে বলে আশঙ্কা প্রকাশ করা হয়েছে। 
নিবন্ধ ও ফিচার

ভোরের কাগজ পত্রিকায় প্রকাশিত ‘শহরের সৌন্দর্যহানিতে রাজনৈতিক পোস্টার’ শিরোনামের নিবন্ধে মেজর (অব.) সুধীর সাহা ঢাকা শহরের বড় বড় রাস্তায় এলোমেলোভাবে পোস্টার থাকার ফলে তিলোত্তমা ঢাকার সৌন্দর্যের ক্ষেত্রে বড় রকমের ক্ষতি হচ্ছে বলে অভিমত প্রকাশ করেছেন। 
#

ফারহানা/ফাহিমা/মরজিনা/সাঈদা/বিপু/২০১৫/৯.০০ ঘণ্টা   

PAGE  

